
Perdana Menteri, Encik Lawrence
Wong, akan menyampaikan Amanat Hari
Kebangsaan pada 8 Ogos, iaitu malamHari
Kebangsaan.
Ini adalah amanat Hari Kebangsaan ke-

dua yang akan disampaikan Encik Wong
sebagai perdana menteri, selepas beliau
mengangkat sumpah bagi menggalas tugas
itu pada 15 Mei 2024.
Pejabat Perdana Menteri (PMO) dalam

satu kenyataan pada 1 Ogos berkata Encik

Wong, yang juga Menteri Kewangan, akan
menyampaikan amanat tersebut dalam ba-
hasa Inggeris.
Ia akan disiarkan pada 6.40 petang di

saluran berita televisyen CNA dan stesen
radio CNA938, lapor The Straits Times
(ST).
Timbalan Perdana Menteri merangkap

Menteri Perdagangan dan Perusahaan, En-
cik Gan Kim Yong, akan menyampaikan
amanat tersebut dalam bahasa Mandarin.

Ia akan disiarkan pada 8.40 malam di
saluran televisyen Channel 8 dan stesen ra-
dio Capital 95.8FM.
Pemangku Menteri Bertanggungjawab

bagi Ehwal Masyarakat Islam merangkap
Menteri Negara Kanan (Ehwal Dalam Ne-
geri), Profesor Madya Dr Muhammad Fais-
hal Ibrahim, pula akan menyampaikan pe-
rutusan dalam bahasa Melayu.
Ia akan disiarkan pada 8.30 malam di

saluran televisyen Suria.

Menteri Negara (Kebudayaan,Masyara-
kat dan Belia merangkap Tenaga Manusia),
EncikDineshVasuDash,akanmenyampai-
kan amanat tersebut dalam bahasa Tamil.
Ia akan disiarkan pada 9malam di salur-

an televisyen Vasantham dan stesen radio
Oli 96.8FM.
Amanat Hari Kebangsaan dalam semua

empat bahasa itu akan diterbitkan di laman
web PMO dan di saluran YouTube PMO se-
lepas siaran pertama.

PMWong sampaikan Amanat
Hari Kebangsaan pada 8 Ogos

Siaran pertama Amanat Hari Kebangsaan oleh
Perdana Menteri, Encik Lawrence Wong, akan
disiarkan dalam bahasa Inggeris di saluran
televisyen CNA dan stesen radio CNA938 pada
6.40 petang, 8 Ogos 2025. – Foto MDDI

Mulai 1 September, Kementeri-
an Tenaga Manusia (MOM), Ke-
menterian Pendidikan (MOE) dan
Kementerian Kewangan (MOF)
akan mempunyai Setiausaha Tetap
Keduabaru,kataDivisyenPerkhid-
matan Awam (PSD) dalam satu ke-
nyataan yang dikeluarkan pada 1
Ogos.
Encik Kenneth Er Boon Hwee,

53 tahun, yang kini merupakan
Timbalan Setiausaha (Perancang-
an) di Kementerian Pembangunan
Negara (MND), akan dilantik seba-
gai Setiausaha Tetap Kedua di
MOM dan MOE.
EncikEr telahmemegangpelba-

gai jawatan di Lembaga TamanNe-
gara (NParks), MND dan Gardens
by the Bay, sebelum pelantikannya
sebagai Ketua Pegawai Operasi
(COO) Gardens by the Bay pada
2012.
Beliau juga pernah berkhidmat

sebagai Ketua Pegawai Eksekutif
(CEO) NParks dari 2014 hingga
2023 sebelumdilantik sebagai Tim-
balan Setiausaha (Perancangan) di
MND pada 2023.
Selain itu, Ketua Pegawai Ekse-

kutif (CEO) Synapxe Pte Ltd, Cik
Ngiam Siew Ying, 49 tahun, juga
akan dilantik sebagai Setiausaha
Tetap Kedua baru di MOF.
Cik Ngiam juga pernah meme-

gang pelbagai jawatan dalam per-
khidmatan awam, seperti dalam
Agensi Sains dan Teknologi Perta-
hanan (DSTA),Kementerian Perta-
hanan (Mindef), Kementerian
Pengangkutan (MOT) dan Pejabat
Perdana Menteri (PMO).

Pada 2016, beliau dilantik seba-
gai Timbalan Setiausaha (Dasar) di
Kementerian Kesihatan (MOH)
dan kemudian menjadi CEO Sy-
napxe pada 2022.
Kementerian Perdagangan dan

Perusahaan (MTI) juga akan me-
nyaksikan perubahan pada pucuk
pimpinannya dengan Encik Augus-
tin Lee, 54 tahun, dilantik sebagai
Setiausaha Tetap (Tenaga dan Per-
dagangan), berkuat kuasa pada 1
September.
Beliau akan melepaskan kedua-

dua jawatan sebagai Setiausaha Te-
tap Kedua di MOH pada1Septem-
ber dan sebagai Setiausaha Tetap
Kedua di PMO pada 1Oktober.
Menurut PSD, Encik Lee telah

memegangpelbagai jawatan terma-
suk di Kementerian Buruh (kini di-
kenali sebagaiMOM),MOH,Natio-
nal Healthcare Group (NHG) dan
MTI.
Beliau juga pernah berkhidmat

sebagai Ketua Setiausaha sulit ke-
padaMenteri Kanan ketika itu, En-
cikGohChokTong,sebelumpelan-
tikannya sebagai Timbalan Setiau-
saha di MOM.
Dari 2019 hingga 2023, beliau

menggalas peranan sebagai CEO di
Lembaga Tabung Simpanan Peker-
ja (CPF).
Setiausaha Tetap (Maklumat

danPembangunan)diKementerian
Penerangan dan Pembangunan Di-
gital (MDDI),EncikChngKai Fong,
46 tahun,akanmengambil alihpor-
tfolioNegara Pintar Encik Lee,ber-
kuat kuasa 1Oktober
Beliau akan turut dilantik secara

serentak sebagai Setiausaha Tetap
(Pembangunan) (Negara Pintar)
(Keselamatan Siber) di PMO, ber-
kuat kuasa dari tarikh yang sama.

PSD umum Setiausaha
Tetap Kedua baru

diMOM,MOE,MOF
mulai Sep

Divisyen Perkhidmatan Awam (PSD) mengumumkan pelantikan baru bagi (dari
kiri) Encik Augustin Lee, Encik Chng Kai Fong, Encik Kenneth Er Boon Hwee dan
Cik Ngiam Siew Ying. – Foto PSD

Bagi mempersiap jururawat untuk
memegang peranan kepimpinan da-
lam menangani cabaran kesihatan
yangsemakinrumitdinegarayangse-
dangpesatmenua ini,UniversitiNasi-
onalSingapura(NUS)telahmelancar-
kanprogram ijazahkedoktoranamal-
an kejururawatan pertama di Singa-
pura.
Program yang dikenali sebagai,

Doctor of Nursing Practice (DNP),
merupakanprogramsambilan selama
dua tahun yang memperkasa jurura-
wat untukmenerajui langkah penam-
bahbaikan sistem secaramenyeluruh,
mempengaruhi dasar kesihatan dan
meningkatkanpenyampaianpenjaga-
an.
Ia dijalankan sambil para jurura-

wat meneruskan tugas klinikal ma-

sing-masing, kata Menteri Kesihatan
merangkap Menteri Penyelaras bagi
Dasar Sosial, Encik Ong Ye Kung, se-
masa pelancaran DNP pada1Ogos.
Program itu diperkenalkan ketika

keperluan kesihatan semakin ber-
kembang, dan usaha untuk menarik
serta mengekalkan jururawat menja-
di semakin penting bagi memenuhi
permintaanyangmeningkatdiSinga-
pura, di tengah-tengah kekurangan
jururawat di peringkat sejagat.
“Keperluan terhadap jururawat

sering berubah dan kini berubah de-
ngan lebih pantas kerana penduduk
kita yang semakinmenua,membawa
kepada kepelbagaian jenis pesakit.
“Apabilapesakit semakinberusia,

mereka kurangmemerlukan rawatan
sekali-sekala, sebaliknya lebih me-
merlukan penjagaan yang bersepadu
dan menyeluruh bagi mengurus pel-
bagai keadaan kesihatan yang kom-
pleks dengan lebih baik,” kata Encik
Ong.
NUS turut memperkenalkan tiga

program ijazah sarjana baru yang di-

rekakhusus untuk jururawat yang se-
dang bekerja bagi meningkatkan ke-
pakaran mereka dalam bidang kesi-
hatan masyarakat, rawatan rapi dan
kawalan jangkitan, lapor The Straits
Times (ST).
Program baru itu ditawarkan oleh

Pusat bagi Pembelajaran Kejurura-
watanAliceLeeNUS(NUSNursing),
yang menyambut ulang tahun ke-20
penubuhannya bersempena dengan
Hari Jururawat pada1Ogos.
Ketua NUS Nursing, Profesor Li-

aw Sok Ying, berkata program baru
itu jugabertujuanuntukmenarikdan
mengekalkan jururawat serta meng-
angkat martabat pekerjaan tersebut
di Singapura.
Jururawat kini semakin meme-

gang peranan kepimpinan, bukan sa-
haja dalam bidang pengurusan bah-
kan juga dalam bidang klinikal khu-
susyangmemenuhikeperluan sistem
penjagaan kesihatan negara, tambah
Profesor Liaw.
Kumpulan pertama program ija-

zah kedoktoran itu terdiri daripada

16 pelajar, termasuk seorang jurura-
wat Amerika berketurunan Filipina
dan 15 jururawat yang bekerja di Si-
ngapuradalambidangpenjagaanma-
syarakat serta rawatan akut.
Tujuhdaripadamereka adalah Ju-

rurawat Amalan Lanjutan (APN).
Mereka akan memulakan penga-

jianpadaOgosdanbolehterusbeker-
ja sambil mengikuti program terse-
but.
Menurut Encik Ong, latihan keju-

rurawatan pada masa depan akan
menjadi lebih fleksibel dan berpe-
ringkat, berasaskan kemahiran yang
membolehkan tenaga kerja bertin-
dak pantas mengikut perubahan ke-
perluan serta menyesuaikan diri de-
ngan landskap penjagaan kesihatan
yang baru, sambil mengekalkan pia-
waian yang tinggi.
Sejak penubuhannya pada 2005,

NUS Nursing telah melatih lebih
3,500 karyawan kejururawatan, ter-
masuk 500 Jururawat Amalan Lan-
jutan (APN).
Bersempena ulang tahun ke-20

pusat tersebut, mereka turut melan-
carkan Galeri Pendidikan Kejurura-
watan bagi mempamerkan evolusi,
pencapaian, dan sumbangan pendi-
dikan serta amalan kejururawatan di
Singapura sepanjang dua dekad lalu.

NUS lancar program
ijazah kedoktoran

amalan kejururawatan

Ye Kung: Usaha persiap jururawat pegang peranan kepimpinan
dalam tangani cabaran kesihatan sedang penduduk kian menua

Menteri Kesihatan
merangkap Menteri
Penyelaras bagi Dasar
Sosial, Encik Ong Ye
Kung (tengah,
bersebelahan maskot)
berkata, dengan
penduduk yang
semakin menua,
keperluan melibatkan
jururawat turut
berubah. – Foto
ZAOBAO

Bahagian Tanjong Katong Road
South yang ditutup bagi kerja pem-
baikan selepas berlaku kejadian lu-
bang benam pada petang 26 Julai
akan dibuka semula secara berpe-
ringkat mulai tengah hari 2 Ogos.
Menerusi satu hantaran di Face-

book pada 1 Ogos, Penguasa Peng-
angkutanDarat (LTA)mengumum-
kan jalan raya itu akan dibuka seca-
ra bertahap.
Bahagian jalan dari Ekpreswe

East Coast Parkway (ECP) ke Mo-
untbatten Road pula akan dibuka
pada 2 Ogos,12 tengah hari,mana-
kala laluan bertentangan dari Mo-
untbatten Road ke Ekpreswe ECP
akan dibuka pada 4 Ogos, 5 pagi.
LTA menambah bahawa per-

khidmatan bas 36 dan 48 yang se-
belum ini dilencongkan akan kem-
bali ke laluan asal iaitu ke arah ti-

mur menuju ke Lapangan Terbang
Changi danBedokmulai 2Ogos,12
tengah hari.
Begitu juga dengan laluanbas ke

arah barat, LTA berkata perkhid-
matan bas tersebut akan kembali
mengambil laluan asal menuju ke
bandar melalui Ekpreswe ECP.
Perkhidmatan bas tersebut juga

akan kembali berkhidmat di semua
perhentian bas yang terjejas di se-
panjang Tanjong Katong Road So-
uth, Mountbatten Road, Amber
Road danMarine Parade Roadmu-
lai waktu operasi pada 4 Ogos.
LTA turut memaklumkan baha-

wa kerja pembaikan jalan raya ma-
sih dijalankan, dan pemandu
mungkin terus melihat kerja pem-
baikan di kawasan berkenaan.
Ia termasuk pembaikan ke atas

utiliti bawah tanah atau pemasang-

an utiliti baru untuk menggantikan
yang rosak selepas jalan dibuka se-
mula.
Menurut LTA, pihak berkuasa

telah menjalankan beberapa ujian
menyeluruh sepanjang minggu lalu
selepas menimbus semula lubang
benam tersebut, dan tiada sebarang
anomali atau lubang yang dikesan
di kawasan itu.
Justeru,LTAdan agensi air nega-

ra PUB telah menyelesaikan kerja
pembaikan serta menamatkan pe-
nilaian keselamatan bagi bahagian
jalan yang terjejas dan laluan ber-
dekatan.
Pemeriksaan itu, yang dijalan-

kan dengan rundingan bersama Pe-
nguasa Bangunan dan Binaan
(BCA),mengesahkan jalan tersebut
selamat untuk digunakan, tambah
LTA.

Lubang benamTgKatong:
Jalan dibuka secara bertahap
mulai tengah hari 2 Ogos


